
Deċiżjoni 9 ‑ Ksur ta’ Privileġġ – Mistoqsijiet Parlamentari – Tweġibiet

	
	

	Deċiżjoni tas‑Sedja mogħtija mill‑Ispeaker Lawrence Gonzi

	
	

	Talba
	Magħmula f’Seduta 225 tat‑2 ta’ Frar 1994 mill‑Onor. Salvu Sant dwar tweġibiet għal Mistoqsijiet Parlamentari li għamel dwar il‑pompa tal‑petrol ġewwa l‑ajruport

	
	

	Bażi
	Ordinanza dwar is‑Setgħat u l‑Privileġġi tal‑Kamra tad‑Deputati (Kap. 113)

	
	

	Mogħtija
	Seduta 227 tat‑8 ta’ Frar 1994

	
	

	Konklużjoni
	L‑Ispeaker irrimarka illi huwa m’għandux setgħa fuq it‑tweġibiet li jagħtu l‑Ministri għall‑Mistoqsijiet Parlamentari. F’dan il‑każ kellu s‑setgħa biss li jara jekk it‑talba tinkwadrax bħala ksur ta’ privileġġ kif invokat mill‑Onor. Sant. L‑Ispeaker ċaħad it‑talba tal‑Onor. Sant peress li l‑materja ma tikkwalifikax mal‑kriterji ta’ ksur ta’ privileġġ. 

	
	

	Deċiżjoni
	Is‑Sedja tirreferi għall‑każ imressaq mill‑Onor. Salvu Sant fis‑seduta Nru 225 tat‑2 ta’ Frar 1994 rigward il‑Mistoqsijiet Parlamentari minnu indikati.

Is‑Sedja tirrepeti dak li diġà ġie stabbilit f’rulings preċedenti u ċjoè li hi ma tistax tidħol fil‑meritu ta’ tweġibiet mogħtija. Is‑Sedja tista’ biss tara jekk każ li jitqajjem bħala ksur ta’ privileġġ, jikkwalifikax taħt il‑kriterji stabbiliti fl‑Ordinanza dwar il‑Privileġġi. Il‑każ imressaq mill‑Onor. Salvu Sant ma jikkwalifikax taħt dawk il‑kriterji u għalhekk qed jiġi miċħud.



